
ИЗВЕШТАЈ ЗА ФИНАНСИСКОТО РАБОТЕЊЕ 

1. Структура на остварени приходи и расходи заклучно со 31.12.2022 година 

Сметка 603 (буџетска)  

Во однос на средствата за реализација на програмата 80, 

Приходи за: плати  

Конто 401 и 402: реализирани 34.970.359 денари  

- Останатите трошоци на установата се прикажани во Образец бр. 4, 5 и 6 кои се 

составен дел од овој извештај и во поединечните Обрасци за наративен и финансиски 

извештај за проектите од договорите склучени со Министерството за култура. 

 

2. Структура на остварени приходи и расходи заклучно со 31.12.2022 година 

Сметка 787 (самофинансирачки активности)  

Вкупен приход: 2.426.530 денари 

Вкупен расход: 1.579.706 денари 

Пренесени средства во 2023 година: 846.824 денари 

Обврски кои се пренесуваат во 2023 година: 195.761 денари 

 

3. Структура на остварени приходи и расходи заклучно со 31.12.2022 година 

Сметка 785-17 (донаторска сметка)  

Пренесен приход од претходната година: 50.026 денари 

Расход: 39.380 денари 

Пренесени средства во 2023 година: 10.646 денари 

 

4. Структура на остварени приходи и расходи заклучно со 31.12.2022 година 

Сметка 785-21 (донаторска сметка)  

Вкупен приход: 652.154 денари 

Вкупен расход: 286.890 денари 

Пренесени средства во 2023 година: 365.264 денари 

 

5. Структура на остварени приходи и расходи заклучно со 31.12.2022 година 

Сметка 785-36 (донаторска сметка)  

Вкупен приход: 149.144 денари 

Вкупен расход: 117.860 денари 

Пренесени средства во 2023 година: 31.284 денари 

 

6. Структура на остварени приходи и расходи заклучно со 31.12.2022 година 

Сметка 785-40 (донаторска сметка)  

Вкупен приход: 109.538 денари 

Вкупен расход: 74.903 денари 

Пренесени средства во 2023 година: 34.635 денари 

ИЗВЕШТАЈ ЗА РЕАЛИЗАЦИЈА НА ГОДИШНАТА ПРОГРАМА ЗА РАБОТА НА  

НУ АРХЕОЛОШКИ МУЗЕЈ НА РЕПУБЛИКА СЕВЕРНА МАКЕДОНИЈА ЗА 2022 ГОДИНА 

 

Годишната програма за работа на НУ Археолошки музеј на Република Северна 

Македонија започна во април 2022 година согласно Договорот за учество во финансирање 

на Годишната програма за работа на НУ Археолошки музеј на Република Северна 

Македонија за 2022 година во областа на музејската дејност и заштитата на нематеријалното 

културно наследство (бр. 31-1420/1 од 04.02.2022 година), Анекс-договор кон Договорот 

бр. 31-1420/1 од 04.02.2022 година за учество во финансирање на Годишната програма за 

работа на НУ Археолошки музеј на Република Северна Македонија за 2022 година во 

областа на музејската дејност и заштитата на нематеријалното културно наследство (бр. 31-

1420/31 од 27.07.2022 година), Анекс-Договор кон Договорот бр. 31-1420/1 од 04.02.2022 

година и Анекс-договорот бр. 31-1420/31 од 27.07.2022 година за учество во финансирање 

на Годишната програма за работа на НУ Археолошки музеј на Република Северна 

Македонија за 2022 година во областа на музејската дејност и заштитата на нематеријалното 

културно наследство (бр. 31-1420/44 од 04.10.2022 година), Договорот за учество во 

финансирање на Годишната програма за работа на НУ Археолошки музеј на Република 

Северна Македонија за 2022 година во областа на заштитата на недвижното културно 

наследство (бр. 32-1352/1 од 04.02.2022 година), Договорот за учество во финансирање на 

Годишната програма за работа на НУ Археолошки музеј на Република Северна Македонија 

за 2022 година со Министерството за култура во областа на меѓународната дејност (бр. 33-

1303/1 од 04.02.2022 година) и Договорот за учество во финансирање на Годишната 

програма за работа на НУ Археолошки музеј на Република Северна Македонија за 2022 

година во областа на инвестициското одржување, осигурување, адаптација и набавка на 

опрема (бр. 50-1523/1 од 07.02.2022 година). 

ПРОЕКТИ ОД ОБЛАСТА НА МУЗЕЈСКАТА ДЕЈНОСТ И ЗАШТИТАТА НА 

НЕМАТЕРИЈАЛНОТО КУЛТУРНО НАСЛЕДСТВО: 

 

Реализирани се следните проекти: 

1.1. Археолошки, антрополошки и археометриски истражувања на некрополата Мали 

Дол - Тремник  (раководител: д-р Александра Папазовска Санев, кустос советник; 

членови на стручен тим: м-р Александра Чевреска, кустос, НУ Археолошки музеј на 

Република Северна Македонија – Скопје; Гордана Младеновска, археолог, ангажирана 

со авторски договор; д-р Марио Гаврановиќ, анализи на изотоп, ОРЕА институт, 

Австриска академија на науки, Виена; д-р Анита Молар, С 14 анализи, Atomki-Isotoptech 

Zrt, Debrecen, Hungary; Даниела Кнежевиќ Богоевска, надворешен соработник; Климент 

Балев, конзерватор во НУ Завод и Музеј – Охрид; Билјана Балева, конзерватор во НУ 

Завод и Музеј – Охрид; Владо Кипријановски, фотограф, надворешен соработник) 

Најголемиот акцент со овогодишнитете истражувања беше ставен на одредување на 

точните граници на некрополата Мали Дол, с. Тремник, со недеструктивни геофизички 

мерења со лидер и поставување на апсолутни дати со С14 и изотоп анализи кои се одвиваа 

во две европски и светски реномирани лаборатории во Виена (на Институтот за технолошки 

науки) согласно проектот за соработка помеѓу НУ Археолошки музеј на Република Северна 

Македонија и ОРЕА Институтот при Австриската академија на науки (каде се направија 

изотоп анализи и С14 анализи на остеолошки материјал на инхумирани покојници) и во 

лабораторијата ISOTOPTECH ZRT. во Дебрецен, Р. Унгарија каде се направија анализи на 

кремиран остеолошки материјал. Со ова за првпат во науката на нашата земја се добиени 

апсолутни дати за прецизно хронолошко датирање на погребувања од крајот на бронзеното 

и работо железно време во РС Македонија. 

Преведени и реализирани се 229.400 ден., за кои Министерството има детален финансиски 

и наративен извештај. 

 

1.2. Градиште – Неготино - Антигонеа: археолошко истражување на раноантичкиот 

град (раководител: м-р Радомир Ивановиќ, кустос; раководители на истражувањата: м-

р Радомир Ивановиќ и проф. д-р Николас Секунда од Универзитетот во Гдањск, Р. 

Полска; членови на стручниот тим: Мила Шурбаноска, археолог, надворешен 

соработник; м-р Перо Синадиновски, археолог, ангажиран со авторски договор; 

Костадинка Филипова, археолог, кустос советник во ЛУ Музеј на град Неготино; 

Стојанче Атанасов, археолог, кустос во ЛУ Музеј на град Неготино; д-р Јакуб 

Мосиејчук, д-р Марчин Пашке, м-р Вероника Кул, Наталија Ресзута, Мачеј Скотарек и 

Кристијан Рдзанек од Универзитетот во Гдањск, Р. Полска) 

Оваа година работите на теренот се одвиваа на највисоката позиција на локалитетот при 

што се oткри дел од уличната мрежа составена од две улици кои се пресекуваат. Едната 

улица е со ориентација север - југ и до неа се пронајде објект со димензии 8х4 м, кој во 

својата средина има уште еден квадратен објект кој продолжува во западниот профил. По 

целата просторија се појави подното ниво кое е од набиена земја и на делови е пробиено од 

рушевината, во С/И агол на просторијата на подот има кружна трага од горење над која се 

пронајде фрагмент од дното на голем питос, а покрај источниот ѕид се пронајде бронзена 

игла. Северниот ѕид од овој објект има крај со лице на западната страна, но нема праг, 

воедно има и една невообичаена квадратна целина 1.90 х 1.60 м. која е испакната од објектот 

и излегува директно на улицата. Во овој испакнат објект се забележа дека западниот ѕид е 

фундиран на постар ѕид, а во неговата внатрешност се пронајдоа фрагменти од голем 

складишен сад – питос. Улицата со ориентација исток-запад на исток го има 

гореспоменатиот објект, додека од западната страна е ограничена со масивни камени 

блокови од голем објект за кој се претпоставува дека е стоа. Оваа улица скоро по целата 

површина е поплочена со големи камени плочи од кои најголемата изнесува 1,5х1 метар. 

Покрај ова се работеше и на откриените печки со цел да се утврди нивната намена, земјата 

од печките се флотираше за да се провери дали има биолошки остатоци. При флотирањето 

се пронајдоа семиња од грозје, житарици, грав и др. кои ќе бидат цел на понатамошни 

анализи. 

Преведени и реализирани се 250.000 ден., за кои Министерството има детален финансиски 

и наративен извештај. 

1.3. Проект за систематски истражувања на некрополата Гимбабица и за систематско 

рекогносцирање на Преспанскиот регион (раководител: м-р Перо Арџанлиев, кустос 

советник) 

Проектот не е реализиран, бидејќи установата не доби дозвола за археолошки истражувања 

од Управата за заштита на културното наследство. 

Преведени се 100.000 ден., кои не беа реализирани. 

 

1.4. Археолошко истражување на „Големо Градиште“ – Коњух, Кратово, 

доцноантички урбан центар во североисточна Македонија (раководител: м-р Горан 

Санев, кустос советник; членови на стручниот тим: проф. д-р Каролин Снајвли, 

Гетисбург колеџ, САД; м-р Радомир Ивановиќ, кустос; Далибор Ристовски, археолог) 

Оваа година, систематското истражување на локалитетот Големо Градиште се реализираше 

на повеќе позиции: 1. Во рамки на Анекс објектот северно до Епископската базилика (Сектор 

II), се доистражи северозападната просторија. Според откриените движни наоди 

просторијата била кујна, со влез позициониран во југозападниот агол. Висинската разлика 

од ходникот до подот во просторијата е компензирана со три степеника изработени од 

единечни камени плочи. 2. Плоштад (Сектор II). Со вкупно седум сонди продолжи 

истражувањето на отворениот простор северно пред влезовите во северниот анекс-објект и 

Епископската резиденција. Истражувањето на просторот кон север постепено ги откри 

последната фаза од плоштадот (остатоците од поплочувањето) и два канали за одвод, како и 

објект со квадратна форма и подно ниво од тврда набиена земја. Ѕидовите на објектот се 

сочувани во само неколку редови од нивната оригинална височина. Се продолжи 

откривањето на улицата која поминува покрај северниот ѕид на резиденцијата, и продолжува 

кон запад. 3. Плоштад (северозападен крај). На околу 50 метри северозападно од 

централниот дел на плоштадот, истражувањата регистрираа забележлив пад на теренот, 

поради висинската разлика на плоштадот со останатиот дел на северната тераса. Со оглед 

дека целата тераса е на косина и разликите се компензирале со скалила и вкопување, две 

сонди беа поставени да се испита дали и како просторот на базиликалниот комплекс и 

плоштадот се издвоени од северниот дел на терасата. 4. Северна Улица. Се откри начинот на 

изведбата на улицата, се констатираше нејзиниот пад кон запад. 5. Гробјанска базилика. На 

југозападното подножје на Големо Градиште, во 2014 година беше откриена мала базилика. 

Оваа година овој објект беше доистражен, при што се добија податоци за неговите димензии, 

план и начин на изведување на подот во внатрешниот простор. 6. Во југозападното подножје 

на Големо Градиште, на мало плато исклесано во карпите, жител на с. Коњух случајно 

открил правоаголни вдлабнувања во карпата кои му наликувале на гробови. Кон крајот на 

овогодинешното истражување, оваа информација беше проверена, потврдена, и со тројца 

работници всечените конструкции гробови беа исчистени и документирани.  

Преведени и реализирани се 200.000 ден., за кои Министерството има детален финансиски 

и наративен извештај. 

1.5. Геофизички истражувања на локалитетот Стакина Чешма, Валандово 

(раководител: м-р Трајан Зафировски, виш кустос; членови на стручниот тим: м-р 

Радомир Ивановиќ, кустос; Мартин Росевеаре – тренер, Ен Росевеаре – тренер, Дејвид 

Џордан – тренер, Пенче Кралев, Игор Ширтовски, Перо Синадиновски, Христијан 

Талески, Илија Бошковски, Елена Ивановиќ, Мартин Гиевски, Дамјан Донев, 

Александар Илиевски – обучувани археолози) 

Проектот е реализиран во соработка со СОЅТ-SAGA (The Soil Science & Archaeo-Geophisics 

Allience), ТигерГео Лтд и Ливерпулскиот Универзитет. Во првата фаза од проектот се одржа 

обука за недеструктивни, односно геофизички истражувања, во која учествуваа археолози 

од повеќе институции од државава, а се спроведе на три различни локалитети - Стакина 

Чешма и Исар Марвинци во Валандово, како и на Градиште - Неготино. Обуката, покрај 

георадарот кој е во сопственост на Археолошкиот музеј, вклучуваше и мерење на 

електричната отпорност на земјата. Локалитетите беа внимателно одбрани за да може 

обучуваниот кадар да ги види различните аномалии кои се појавуваат при овие 

истражувања. Овие аномалии многу зависат од типот на земјата каде се истражува и од 

подземните структури опфатени со истражувањата. На локалитетот Стакина Чешма се 

истражуваше на позиција која се наоѓа јужно од познатата палата, на Исар Марвинци се 

истражуваше на сегмент од некрополата, додека на локалитетот Градиште Неготино во 

самата населба. Втората фаза од овој проект се реализираше само на локалитетот Стакина 

Чешма со цел да се утврдат границите на локалитетот на југ. На парцела 200 метри јужно 

од познатата локација се направија 3 квадрати со димензии 30 х 30 метри при што се покри 

скоро целата парцела. Резултатите од овој дел сеуште се обработуваат и тие ќе бидат 

соодветно објавени како и користени при наредни истражувања. 

Преведени и реализирани се 100.000 ден., за кои Министерството има детален финансиски 

и наративен извештај. 

 

  
 

 

 

1.6. Зборник на Археолошкиот музеј бр. 15 (раководител: м-р Трајан Зафировски; членови 

на стручниот тим: д-р Александра Папазовска, кустос советник, уредник на НУ 

Археолошки музеј на Република Северна Македонија; м-р Златко Видески, археолог, 

ангажиран со авторски договор) 

Објавен е повик за трудови, добиените 15 стручно-научни текстови се рецензирани, 

лекторирани и резимеата се преведени на англиски јазик. Финализирана е графичката 

подготовка на зборникот. 

Преведени и реализирани се 55.000 ден., за кои Министерството има детален финансиски и 

наративен извештај. 

 

1.7. Андроид апликација „Археолошки музеј“  (раководител: Мартин Гиевски, кустос) 

Изработен е софтвер – платформа со сервисите потребни за управување и информирање, 

потоа е ангажиран дизајнер кој направи графички дизајн и ликовно обликување. 

Преведени и реализирани се 209.000 ден., за кои Министерството има детален финансиски 

и наративен извештај. 

 

1.8. Едукативна работилница за деца и млади во Кочани (раководител: Илинка 

Атанасова, кустос советник) 

Во рамките на проектот се одржани едукативни предавања на теми за културното 

наследство и континуитет во развојот на градот кочани и регионот, реализирана е 

работилница за деца и млади со изработки инспирирани од предавањата, изложба на 

творбите изработени од учесниците во работилницата. Во реализацијата беа вклучени 



9 

 

ученици и ментори од основните училишта во градот и од основното училиште од соседната 

општина Зрновци, на нивно барање и за проектот беше изработен соодветен каталог. 

Преведени и реализирани се 30.000 ден., за кои Министерството има детален финансиски и 

наративен извештај. 

 
 

1.9.„Допри го минатото“ - Застани и слушни (раководител: м-р Марија Колевска 

Димишковска, водич; членови на стручниот тим: м-р Марија Рабаџиска, водич; Филип 

Аџиевски, кустос; Наталија Данаилова, класичен филолог, ангажирана со авторски 

договор) 

Проектот опфати едукација на ранливи општествени групи преку работилници и бесплатна 

посета на музејот, а учествуваа повеќе од 150 лица. Работилниците беа реализирани со 

изработки од кинетички песок, кој е безбеден за работа со сите категории на лица. Дечињата 

од интернатот во Крива Паланка беа гости на нашиот музеј и со нив беше изведена 

работилница на просторот на музејот под отворено ,,Тумба Маџари”. Потоа, во 

амфитеатарот во Крива Паланка беше оддржано предавање и запознавање на дечињата од 

петто одделение со нашето богато културно наследство. Заедно со нив, 90 на број, беше 

посетен Градскиот музеј во Крива Паланка. На  просторот на ,,Тумба Маџари” беше 

реализирана едукативна работилница за  40 ученици,  по повод Светскиот ден на музеите.  

На овој настан децата презентираа што за нив значи моќта на минатото. Во дневниот центар 

за лица со попреченост во Радовиш се одржа предавање и работилница, секако прилагодена 

на учесниците во истата. Потоа беше посетен Домот на културата, тамошниот музеј на 

љубов и култура и локалната библиотека.  

Преведени и реализирани се 50.000 ден., за кои Министерството има детален финансиски и 

наративен извештај. 

1.10. Стрезов град, Демир Капија - гробница: симнување на фрески, конзервација и 

релокација во модел на гробница, дел од постојаната изложбена поставка на НУ 

Археолошки музеј на Република Северна Македонија - Скопје (раководител: м-р 

Љубинка Џидрова, кустос советник; членови на стручниот тим: Горан Ивановски, виш 

конзерватор, НУ Музеј на Република Северна Македонија; Иванчо Велков, конзерватор 

техничар, НУ Музеј на Република Северна Македонија; Стеван Илијевиќ, овластен 

конзерватор, ангажиран со авторски договор) 

Со оглед на финансиските средства доделени за проектот, изработен е модел на гробница 

која треба да биде дел од постојаната средновековна поставка во Музејот. Симнувањето на 

фреските од гробницата, нивна конзервација и поставување во моделот ќе се реализира кога 

ќе се обезбедат довоно финансиски средства. 

Преведени и реализирани се 44.000 ден., за кои Министерството има детален финансиски и 

наративен извештај. 

 

1.11. Енеолитски олтарчиња - од фрагмент до цела теракотна масичка (виртуелна 

реконструкција и интерпретација) (раководител: м-р Љиљана Шаламанов Коробар, 

кустос советник; членови на стручниот тим: м-р Марина Спирова, археолог, ангажирана 

со авторски договор; Бранислав Атанасковиќ, археолог, ангажиран со авторски договор; 

Васил Николовски, конзерватор) 

Изработен е видео запис за начинот на изработка на керамички ритуални масички и времето 

на енеолитот, нивната намена, прилагоден за сите возрасти. Филмот се емитува во 

просториите на Музејот и е достапен на социјалните мрежи и веб страницата на музејот. 

Преведени и реализирани се 35.000 ден., за кои Министерството има детален финансиски и 

наративен извештај. 

 

1.12. Инвентарирање на музејски предмети од збирките камени споменици, 

изработка и дигитализација на музејска документација и тековно одржување на 

збирките сместени во коњушницата и задниот двор на Куршумли ан (раководител: 

д-р Александра Папазовска Санев, кустос советник; членови на стручниот тим: м-р 

Радомир Ивановиќ, кустос; м-р Трајан Зафировски, виш кустос; Никола Хаџи-Николов, 

документатор; Горан Ивановски, виш конзерватор, НУ Музеј на Република Северна 

Македонија; Иванчо Велков, конзерватор техничар, НУ Музеј на Република Северна 

Македонија; Стеван Илијевиќ, овластен конзерватор, ангажиран со авторски договор; 

Наталија Данаилова, класичен филолог, ангажирана со авторски договор) 

Завршено е примопредавање на музејските предмети од збирката Епиграфика и камена 

пластика помеѓу НУ Археолошки музеј на Република Северна Македонија и НУ Музеј на 

Република Северна Македонија согласно Одобрение за трајно отстапување на заштитено 

добро, при што е направена проверка на фактичката состојба на музејските предмети од 

оваа збирка, вкупно 400. Одржувањето на коњушницата и задниот двор на Куршумли ан во 

оваа фаза опфатија чистење на вегетација на крововите на коњушницата, при што беа 

отстранети дрвја кои беа пораснати на кровот од објектот. 

Преведени и реализирани се 300.000 ден., за кои Министерството има детален финансиски 

и наративен извештај. 

 

 

 

 

 

1.13. Подводни археолошки и интердисциплинарни истражувања на локалитетот 

Врбник, Струга (раководител: м-р Валетина Тодороска, археолог; членови на 

стручниот тим: д-р Александра Папазовска Санев, кустос советник; Цветлана 

Василевска, кустос, НУ д-р Никола Незлобински, Струга; Бојан Танески, кустос, НУ 

Завод и Музеј – Охрид; Орданче Петров, археолог, ЈНУ Институт за старословенска 

култура – Прилеп; Андреј Мачковски, дендрохронолог, надворешен соработник; 

Климент Балев, конзерватор, НУ Завод и Музеј – Охрид; Билјана Балева, конзерватор, 

НУ Завод и Музеј – Охрид) 

Целта на годинешните истражувања беше насочена кон земање примероци за 

дендрохронолошка анализа од локалитетот Врбник и отворање и истражувања на нов 

простор за истражување. Се истражи еден сегмент – кв. В 10х10м односно 100 квадрати 

1х1м. кој се документираше во целост, се извади движен археолошки материјал, керамика 

и др. наоди од метал, камен, коска и керамика и се вадеа примероци од дрвените колци за 

дендрохронологија. Вкупно се истражија 130 квадрати 1х1м, се извадија 175 примероци за 

дендро анализи од дрвени колци. се документираа 172 ф-ти од керамика – специфични 

наоди за определба на културниот слој, 17 предмети - накит од бронза и железо (обетки, 

салталеони, игли и сл.) и 54 утилитарни предмети од железо, камен и керамика (врвори од 

стрежи, ножеви, бричеви, алатки, тегови за рибарење и сл.). целокипниот движен материјал 

се документираше и фотографираше и теренски се обработи. На металот мораше итно да 

му се направи посебен превентивен метод со цел да се извади истиот од средината во која 

стоел со векови (вода) и да се стабилизира за да опстои и не се распадне на воздух за што 

беа ангажирани конзерватори за метал од НУ Завод и музеј Охрид. за целиот материјал ќе 

се поднесе проект за конзарвација. 

Преведени и реализирани се 500.000 ден., за кои Министерството има детален финансиски 

и наративен извештај. 

 

  
 

 

1.14. Палеолитот во пештерите низ Република Северна Македонија: Голема Пешт и 

потенцијални нови локации (раководител: м-р Љиљана Шаламанов Коробар, кустос 

советник; членови на стручниот тим: Благоја Китановски, археолог, ангажиран со 

авторски договор; Бранислав Атанасковиќ, археолог, ангажиран со авторски договор; 

Весна Јанковска, НУ Музеј на Република Северна Македонија)  

Исцртани се 265 камени артефакти од периодот на палеолитот и изработени се 365 

фотографии; извршена е обработка на 265 исцртани предмети според типологија, 

технологија и суровина.  

Преведени и реализирани се 100.000 ден., за кои Министерството има детален финансиски 

и наративен извештај. 

1.15. Заштитни археолошки истражувања на локалитетот Стакина Чешма – 

Бакновка, Валандово (раководител: м-р Радомир Ивановиќ, кустос; Мила 

Шурбаноска, археолог, надворешен соработник; Пенче Кралев, археолог, надворешен 

соработник; Игор Ширтовски, археолог, надворешен соработник; Перо Синадиновски, 

археолог, ангажиран со авторски договор; Христијан Талески, археолог, Институт за 

старословенска култура – Прилеп; Александар Николовски, археолог, надворешен 

соработник) 

Оваа година се продолжи со ископувањето на просторот западно од просторијата со 

имплувиум. Покрај северниот и јужниот ѕид се забележани остатоци од малтер и фрески, а 

на средина на сондата се забележани фрагменти од тегули. По целата новооттворена 

површина се појави мозаичен под. Мозаикот е поделен на повеќе зони на околу 1 м од 

ѕидовите поставени се рамки широки 19 см, каде декорацијата е со геометриски мотиви, до 

јужниот и северниот ѕид рамките се идентични, а најверојатно истото ќе се установи и со 

источната и западната рамка. Во централната зона во осмоаголни полиња поставени се 

ралични мотиви како Соломонов чвор, малтешки крстови, свастики, соларни симболи, 

ѕвезди итн. Меѓусебно се поврзани со правоаголни полиња со плетенки. Фонтаната е 

врамена со истата рамка додека јужно и северно од неа во две посебни полиња се поставени 

испресечени кругови. На еднаква оддалеченост од јужниот и северниот ѕид се појави 

структура со димензии 238х238 см, која е централно поставена фонтана, која најверојатно 

била поплочена со тегули. На ѕидовите од фонтаната се забележани негативи кои 

најверојатно се од керамички плочки кои биле залепени на ѕидовите од фонтаната, а од нив 

само две се сочувани in situ. За да се добие целосен приказ на локалитетот, оваа година се 

дополни 3Д геореференцираниот модел на вилата кој ќе се дополнува со наредните 

истражувања. 

Преведени и реализирани се 250.000 ден., за кои Министерството има детален финансиски 

и наративен извештај. 

Конзервација на музејски предмети 

 

 Тековно се реализира проектот „Конзервација на движен археолошки материјал од 

локалитетот Мали Дол - с.Тремник, Неготино“ (раководител: Емилија Митева, конзерватор; 

членови на стручен тим: д-р Александра Папазовска, кустос советник; м-р Александра 

Чевреска, кустос; Гордана Младеновска, надворешен соработник ангажирана со авторски 

договор) 

Тековно се реализира проектот „Конзервација на музејски материјал - 111 монети 

пронајдени со систематските истражувања на Акрополата на локалитетот Градиште, 

Неготино, во текот на 2014 до 2019 година“ (раководител: Емилија Митева, конзерватор; 

Љубица Ѓорчева, конзерватор техничар; членови на стручен тим: м-р Сања Битрак, виш 

кустос; Гордана Младеновска, надворешен соработник ангажирана со авторски договор) 

Тековно се реализира проектот „Конзервација и документација на средновековна 

нумизматичка збирка“ (раководител: Емилија Митева, конзерватор; членови на стручен 

тим: м-р Трајан Зафировски, виш кустос; Гордана Младеновска, надворешен соработник 

ангажирана со авторски договор) 

 

ПРОЕКТ ОД ОБЛАСТА НА ЗАШТИТА НА НЕДВИЖНОТО КУЛТУРНО НАСЛЕДСТВО: 

 

 Реализиран е проектот: 

 

1.1. Тековна заштита и популаризација на археолошкиот локалитет „Тумба 

Маџари“ музејот под отворено „Неолитско село“ во Скопје (раководител: м-р 

Елена Стојанова Канзурова, кустос советник; Буњамин Џемаили, кустос; м-р Перо 

Синадиновски, надворешен соработник ангажиран со авторски договор) 

Согласно програмата на проектот набавен е хидрофор, набавена е плетена трска како 

амбиентален елемент. Извршено е редовно хортикултурно уредување на просторот во 

Неолитското село и археолошкиот локалитет. Хортикултурното уредување на просторот во 

Неолитското село и археолошкиот локалитет, но и најблиската околина, е една од 

постојаните обврски на овој долгогодишен проект (2008-2022), и е во прилог на развој на 

културниот туризам на општина Гази Баба, Скопје и Македонија. Неолитското село како 

дел од археолошкиот локалитет Тумба Маџари постојано привлекува внимание во јавноста 

и се реализират посети и за време на зимските денови. Неолитското село и археолошкиот 

локалитет Тумба Маџари, како и воопшто неолитската култура беа дел од неколку 

медиумски презентации, краткометражни филмови, како „Енеолитски ритуални масички“, 

“Fisherman“, што ќе се прикажува на светските филмски фестивали. 

Преведени се 200.000 ден., а реализирани се 125.269 ден., за кои Министерството има 

детален финансиски и наративен извештај. 

ПРОЕКТИ ОД ОБЛАСТА НА МЕЃУНАРОДНАТА ДЕЈНОСТ: 

 

 Реализирани се проектите: 

 

1.1. Обука за управување и толкување со гео-радарска опрема во Стокхолм, Кралство 

Шведска (раководител: д-р Роберт Петковски; членови на тимот: Мартин Гиевски, 

кустос, Радомир Ивановиќ, кустос, Филип Аџиевски, кустос) 

Уплатени се средства за обука за управување со георадар и толкување на податоци во 

Guideline Geo AB, Стокхолм, Шведска. 

Преведени и реализирани се 300.000 ден., за кои Министерството има детален финансиски 

и наративен извештај. 

 

1.2. Учество на меѓународен/светски нумизматички конгрес во Варшава, Полска 

(раководител: м-р Сања Битрак) 

Од 11 до 16 септември 2022 година м-р Сања Битрак престојуваше на XVI меѓународен 

нумизматички конгрес во Варшава, Полска и се претстави со реферат на тема "Ancient coins 

and hoards from Carevi Kuli, Strumica". 

Преведени и реализирани се 80.000 ден., за кои Министерството има детален финансиски и 

наративен извештај. 

ПРОЕКТ ОД ОБЛАСТА НА ИНВЕСТИЦИСКО ОДРЖУВАЊЕ, ОСИГУРУВАЊЕ, 

АДАПТАЦИЈА И НАБАВКА НА ОПРЕМА: 

  

Реализиран е проектот: 

 

1.1. Набавка на ПП апарати 

Преведени и реализирани се 500.000 ден., за кои Министерството има детален 

финансиски и наративен извештај. 

 

 

ВОНПРОГРАМСКИ АКТИВНОСТИ 

 

Археолошки ископувања 

Како дел од Годишната програма на НУ Конзерваторски центар – Гостивар, стручен 

кадар од НУ Археолошки музеј на Република Северна Македонија: д-р Роберт Петковски, 

раководител; Буњамин Џемаили и Филип Аџиевски, членови на стручниот тим се 

реализираа археолошки ископувања на локалитетите Ѓоновичко Кале, с. Горна 

Ѓоновица и Калаја, с. Равен. 

Реализиран е проектот „Недеструктивни археолошки истражувања – 

георадарско снимање на археолошкиот локалитет Тумба Маџари во Скопје“: м-р 

Елена Канзурова, раководител; м-р Радомир Ивановиќ, член на стручниот тим. 

 

Изложби  

На 18.05.2022 година во НУ Музеј на Република Северна Македонија е отворена 

изложбата „Гозби за живите и предците, боговите и светците“. Археолошкиот музеј 

активно се вклучи во реализацијата на оваа изложба: д-р Александра Папазовска како еден 

од авторите на изложбата, м-р Александра Чевреска, м-р Сања Битрак, м-р Елена 

Канзурова, Никола Хаџи-Николов, Емилија Митева, Гордана Младеновска како членови на 

стручниот тим. 

На 13.06.2022 во Археолошкиот музеј на Република Северна Македонија се отвори 

изложбата на фотографии „Златниот антички наод од с. Тремник, Неготино“ – 

гостување на Музејот на град Неготино. Автор на изложбата е Драгица Чекоровска, а во 

реализацијата учествуваа Костадинка Филипова, Стојанчо Атанасов, Орданче Петров, 

Елена Рафајловска, Марија Видеска, Ивица Стојановиќ, Реџеп Бекировски и Марјан 

Миланоски. 

НУ Археолошки музеј на Република Северна Македонија со дел од музејските 

предмети учествуваше на изложбата „В/редности и вредности“ во организација на 

Народна банка на РСМ по повод триесетгодишниот јубилеј од монетарното осамостојување 

на Македонија. 

Музејот учествуваше во реализација на изложбата „Праисторијата во Струмичко-

радовишкиот регион“ која беше поставена во НУ Завод и Музеј – Струмица: м-р Елена 

Канзурова, еден од авторите на изложбата. 

 

Реализација на меѓународни договори и меѓународна соработка: 

Во соработка со Природонаучниот музеј и БАН, Софија, Р. Бугарија пратени се 

примероци од археозоолошки материјал од локалитетот Тумба Маџари за ДНА анализи во 

рамките на проектот „Потеклото на домашните животни на Балканот и еволуцијата на 

нивните диви потомци на Балканот и во Европа“. Координаторки: м-р Анета Фиданоска, 

кустос и м-р Елена Канзурова, кустос советник. 

Во тек е реализација на повеќегодишниот проект „Македонски метал – потекло, 

дистрибуција и технологии“ во соработка со Институтот за ориентална и европска 

археологија (OREA) во Виена при Австриската академија на науките и со Ludwig 

Maximilian Universitat од Минхен, Германија. Кораководител на проектот: д-р Александра 

Папазовска, кустос советник.  

Во рамките на проектот „Одржливоста на земјоделството во неолитот во Европа“ 

во соработка со Институтот за ориентална и европска археологија (OREA) во Виена при 

Австриската академија на науките селектиран е палеоботанички материјал од локалитетите 

Чаковец и Тумба Маџари и испратен на анализи: м-р Елена Канзурова. 

Археолошкиот музеј на Република Северна Македонија во соработка со Институтот 

за археологија при Рурскиот Универзитет во Бохум и д-р Дамјан Донев од Институтот за 

национална историја започнаа со археолошко истражување на подрачјето на Кратово на 

регионално ниво. Ова истражување е замислено како повеќегодишен проект, во чии рамки 

планирани се систематски рекогносцирања, геофизички снимања и отворање контролни 

сонди на одреден број на локалитети и микроцелини во кратовскиот крај, како и 

документирање и анализа на трагите од старо рударење и металургија. Една од клучните 

цели на овој проект е да се разјасни хронологијата на старото рударство на истражуваниот 

простор и начинот на кој интензивирањето на рударството се одразило врз густината и 

карактерот на населбите од минатото. Првите систематски истражувања на рудоносните 

области во овој дел на Балканот се изведени прилично доцна, пред не повеќе од една 

деценија. Обемот и економското значење на рударството во овие краишта останале сосема 

непознати, иако историските, епиграфските и нумизматичките извори од подоцнежните, 

историски епохи укажуваат дека се работи за економска гранка од пошироко, регионално 

значење. 

Во тек е реализација на повеќегодишниот проект „Погранични студии, 

истражувања на идентитетските и културните контакти во пограничната област на 

античка Македонија“ кој го реализираат НУ Археолошки музеј на Република Северна 

Македонија и Карловиот универзитет од Прага, Р. Чешка, а во соработка со НУ Завод за 

заштита на спомениците од културата и Музеј од Охрид. Стручниот тим го сочинуваат: м-

р Перо Арџанлиев, кустос советник, НУ Археолошки Музеј на Република Северна 

Македонија, раководител; д-р Марек Верчик, професор по археологија на Карловиот 

универзитет во Прага, Р. Чешка, ко-раководител; д-р Александра Папазовска, кустос 

советник, НУ Археолошки Музеј на Република Северна Македонија, стручен соработник; 

Илија Бошковски, археолог, НУ Археолошки Музеј на Република Северна Македонија, 

стручен соработник; м-р Валентина Тодороска, археолог,  Струга, стручен соработник; д-р 

Петра Тушлова, Карлов Универзитет во Прага, Р. Чешка, стручен соработник; м-р Драган 

Танески, виш кустос, НУ Завод за заштита на спомениците на културата и музеј-Охрид, 

стручен соработник; Јаромир Бенеш, археолог и археоботаничар, професор на 

Универзитетот од Јужна Бохемија во Чешко Будејовице, Р. Чешка; Јаромир Коварник, 

археоботаничар и палеоеколог, Универзитетот од Јужна Бохемија во Чешко Будејовице, Р. 

Чешка, стручен соработник. Во рамките на проектот во 2022 година се реализираа две 

истражувачки кампањи: Во периодот од 30.05. до 15.06 2022 година беа изведени низа гео-

палео активности во Охридската Низина. Извршено беше археогеолошко истражување во 

Охридско-струшкиот регион, опфаќајќи ја Охридската Котлина северно од езерото (Струга 

и Охрид) како и долините  покрај реките Сатеска и Даљан. Во овој дел се направија 

геолошки дупчења во Охридско-струшката котлина северно од Охридското Езеро со цел да 

се направи модел на поплавување на езерото кој се одвивал во минатото. Во рамките на 

тековните геоархеолошки и палеоеколошки истражувања во Охридскиот регион, беа 

издупчени девет плитки јадра долж брегот на Охридското Езеро. Јадрата, долги 3-10 m, беа 

дупчени со помош на вибракори со машина за дупчење Nordmeyer (тип RS0/2.3) и рачен 

уред за јадра Cobra Pro (тип Atlas Copco) со помош на отворени челични шнекови со 

дијаметар од 80 и 60 mm и затворен систем со пластични влошки, со дијаметар од 50 mm. 

Покрај регионот северно од Охридското Езеро беа направени геолошки дупчења и беа 

земени примероци од седименти од планинските езера на планината Јабланица. Целта на 

овие истражувања беше да се добијат супрарегионални палеоклиматски и палеоеколошки 

записи од последните десет милениуми. Во рамките на проектот беа земени вкупно 4 јадра 

на седименти т.е. примероци на земја. Седиментите детално ќе бидат испитани со напредни 

технологии во лабораториите на партнерот на проектот Карловиот Универзитет од Прага, 

Р. Чешка. Станува збор за следните испитувања: анализа на полен, анализа на макро 

остатоци, дендрологија и дендрохронологија, седиментологија, хемиска анализа на почва, 

датирање со изотоп C14 и биохемиски анализи. Во периодот од  09.08. до 26.08.2022 година 

во рамките на проектот се изведе сондажно-стратигафско истражување на три населби во 

Охридскиот регион (Градиште Долно Лакочереј, Горица-с. Лескоец и Петкина Нива, с. 

Лескоец). Целта на овие сондажни истражувања беше да се одреди стратиграфијата на овие 

локалитети со што би се оформила сликата за организацијата н населбите во првиот 

милениум пр. н.е. во динамичниот крајезерски регион. 

Воспоставена е соработка со Макс Планк институтот за еволутивна 

антропологија од Лајпциг, Р. Германија и НУ Завод и Музеј – Охрид во рамките на која се 

земени 41 примероци од скелети од повеќе археолошки локалитети за анализи во 

лабораториите на институтот. Координаторки: д-р Александра Папазовска и д-р Фаница 

Вељановска. 

Од 25 до 28 мај во Охрид се одржа конференција – Перспективите на балканската 

археологија (ПеБА) „Механизмот на моќта во бронзеното и железното време во 

Југоисточна Европа”. Интересот за научното истражување на темата Елита и моќ во 

Југоисточна Европа започнува со откривањето на т.н кнежевски гробови и извонредните 

наоди пронајдени на некрополата Требениште и висорамнината Гласинац кон крајот на XIX 

и почетокот на XX век. Конференцијата беше во организација на врвни научници од областа 

на археологијата од Европа: д-р Марио Гаврановиќ од Австриската академија на науки во 

Виена, д-р Даниела Хајлман од Универзитет Лудвиг Максимилијан во Минхен, д-р Марек 

Верчик од Институт за класична археологија при Карловиот Универзитет во Прага во 

соработка со м-р Перо Арџанлиев и д-р Александра Папазовска од Археолошкиот музеј на 

РСМ во Скопје. Помеѓу учесниците на третата по ред ПеБА имаше претставници од 

Австрија, Албанија, Белгија, Бугарија, Германија, Грција, Италија, Србија, Турција, 

Хрватска, Чешка, Швајцарија и Северна Македонија. 

Од 14 до 18 септември директорката на Музејот одржа работни средби во 

Археолошкиот музеј во Загреб на кои тема беше размена на изложби меѓу двете 

институции.  

Претставници на фондацијата „Кирил Трајковски“ го посетија археолошкиот 

локалитет Стакина Чешма во Валандово со цел да се запознаат со посебноста на оваа 

доцноантичка луксузна вила. Во присуство на претставници од Министерството за култура 

и општина Валандово, на средбата се разговараше и за потенцијалите за туристичка 

презентација, како и за неговата самоодржливост. Во таа насока фондацијата би 

овозможила контакти со престижни британски универзитети како можност не само за 

продлабочување на соработката во рамките на археолошките истражувања, туку и околу 

потребните анализи со кои би се добила поцелосна слика за локалитетот. 

Во Министерството за култура на Република Бугарија на 01.12.2022 година беа 

потпишани договори помеѓу НУ Археолошки музеј на Република Северна Македонија, 

Националниот археолошки институт со музеј при БАН во Софија и Народниот музеј на 

Србија во Белград со цел продолжување на соработката во рамки на изложбата “100 

години Требениште”. Домаќин на овој свечен чин беше министерот за култура на Р. 

Бугарија, Велислав Минеков, а присуствуваа и амбасадорите на Северна Македонија и 

Србија во Софија, Агнеза Руси Поповска и Жељко Јовиќ. Археолошките предмети 

пронајдени на требенишката некропола за прв пат беа изложени на едно место во 2019 

година во Археолошкиот музеј во Скопје и по ковид пандемијата наредните изложби ќе се 

одржат во 2023 година во Софија и во 2025 година во Белград. Договорот предвидува 

научна соработка и размена на изложби меѓу Археолошкиот музеј на РСМ и Народниот 

археолошки музеј при БАН во Софија.  

 

Соработка со други сродни институции: 

Во организација на Истражувачкиот центар за културно наследство „Цветан 

Грозданов“ при МАНУ, на 5 и 6 декември Археолошкиот музеј на Република Северна 

Македонија беше домаќин на Научен симпозиум во чест на акад. Блага Алексова со наслов 

„Од доцната антика до средниот век. Археолошки погледи во Македонија“. Особена чест и 

задоволство ни беше да се потсетиме на богатиот научно-истражувачки опус на акад. 

Алексова, која најголемиот дел од својот работен век го помина во Археолошкиот музеј во 

Скопје и ги постави темелите на средновековната археологија во Македонија. 

На симпозиумот со свои излагања се претставија околу 30 академици, нејзини соработници, 

колеги и помлади истражувачи. 

 

Популаризација на движното културно наследство: 

По повод Светскиот ден на музеите 2022 година, на тема ,,Моќта на музеите” 

во Неолитскиото село Тумба Маџари се одржа работилница со учениците од гимназијата 

,,Никола Карев”. Истата беше насловена ,,Моќта на минатото” и учениците беа запознаени 

со животот и навиките на нашите предци и во рамки на истата тие имаат можност, својата 

креативност да ја изразат преку најразлични материјали (реализаторки: м-р Марија 

Димишковска, м-р Марија Рабаџиска и Наталија Данаилова). 

         

Во склоп на „Европски денови на културното наследство”, чија тема беше 

„Одржливо наследство“, на 24.09.2022 година во музејот се реализираше настан ,,Музејска 

училница”, на кој дечињата од прво одделение од ООУ ,,Невена Георгиева-Дуња” имаа 

можност да се запознаат со постојаната поставка на музејот. Го гледаа филмот за 

археолошкиот локалитет Тумба Маџари и потоа ја изразија својата креативност во нашата 

работилница (реализаторка: м-р Марија Димишковска). На 29.09.2022 година во рамките на 

истата манифестација беше одржана работилницата под наслов “Моето културно 

наследство – моја сегашност и иднина” со учениците од петто одделение од ООУ “Св. 

Кирил и Методиј” – Скопје имаа можност на несекојдневен начин да ја разгледаат 

поставката и преку свои цртежи и изработки да ја пренесат пораката (реализаторка: м-р 

Марија Рабаџиска). Во Куршумли ан се одржа работилница "Што потоа” со група 

средношколци од гимназијата ,,Никола Карев”. Учесниците имаа можност детално да го 

разгледаат стариот лапидариум и да се стекнат со нови знаења, а некои информации за прв 

пат беа презентирани од нашите колеги кои долги години работат во овој дел и оваа област 

од археологијата (реализаторки: м-р Марија Димишковска и Наталија Данаилова).  

      
 

     

Меѓународниот ден на археологијата на 21.10. 2022 година беше обележан со две 

интерактивни работилници: „Јас и музејот, една приказна” е реализирана со членови од 

дневниот центар ,,Порака”, Скопје, за лица со интелектуална попреченост. Учесниците 

имаа можност да се запознаат со постојаната поставка на музејот, да облечат антички 

облеки и да изработат предмети од најразлични материјали кои се инспирирани од 

артефактите изложени во музејот. Кај втората работилница акцентот го ставивме на 

најмалите - учениците од четврто одделение од ООУ "Браќа Миладиновци" – Скопје. 

Едукативната работилница "Археологија - мојот пат низ минатото" преку приказна ја 

разбуди нивната љубопитност и на интерактивен начин, со голем број на прашања и 

одговори тие научија за значењето на нашето културно минато и важноста тоа да се сочува, 

научија што е тоа археологија, што, како и каде работат археолозите. На наше големо 

задоволство си заминаа со желба еден ден и тие да станат археолози (реализаторки: м-р 

Марија Колевска Димишковска и м-р Марија Рабаџиска). 

     

Учениците од трето одделение во ООУ “Ѓорѓија Пулевски” – Скопје, својата 

годишна програма „Посета на работно место“ ја реализираа во Археолошкиот музеј. Во 

склоп на програмата учениците имаа можност да разговараат со вработените, да се 

запознаат со одделите во нашиот музеј, да научат што како и каде работат археолозите, за 

на крај и самите тие да бидат „Мали археолози“ и заедно да реализираат едукативна 

работилница „Музеј – новото работно место за кое научив“ (реализаторки: м-р Марија 

Рабаџиска и Татјана Боболеска). 

Тековни активности на музејот: 

НУ Археолошки музеј на Република Северна Македонија–Скопје во 2022 година во 

најголем дел ги реализираше тековните активности кои произлегуваат од основната дејност 

која ја извршува музејот (стручно-научна обработка, документирање и фотографирање на 

музејски предмети и материјал, конзервација на движно археолошко културно наследство, 

подготовка на текстови за публикации). Музејот ги извршуваше и своите обврски согласно 

Законот за музеите и Законот за заштита на културното наследство како матична установа 

од областа на археологијата преку учество во комисии за стручна контрола, непосредна 

заштита, надзор и комисии за прием на извршени работи на конзерваторски проекти за 

движно културно наследство; учество во комисии за издавање стручни мислења од областа 

на движното археолошко културно наследство, учество во комисии за ревалоризација на 

недвижното археолошко културно наследство; укажуваше стручна помош на други сродни 

институции во областа на археолошката и музејската дејност.  

Одделението за музејско водење и едукација редовно организира и реализира 

едукативни работилници со публика од сите возрасни групи и лица со попреченост. 

 Во рамките на административното работење, од страна на Управниот одбор по 

предлог на директорот, донесени се: Правилник за начин на користење и издавање на 

георадар Mala GX 450, Правилник за изнајмување на просторот на НУ Археолошки музеј 

на Република Северна Македонија – Скопје, Правилник за однесување на вработените во 

НУ Археолошки музеј на Република Северна Македонија – Скопје, Правилник за издавачка 

дејност на НУ Археолошки музеј на Република Северна Македонија – Скопје и Правилник 

за работа со музејски материјал – археозоолошки материјал на НУ Археолошки музеј на 

Република Северна Македонија – Скопје. 

 

 

            НУ Археолошки музеј на 

          Република Северна Македонија – Скопје  

                Директор 

 

         ________________ 

                 д-р Славица Бабамова 


